ՀԻՄՆԱՎՈՐՈՒՄ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

         1. Իրավական ակտի ընդունման անհրաժեշտությունը
Նախագծի ընդունումը պայմանավորված է Բնության համաշխարհային հիմնադրամի հայաստանյան մասնաճյուղի (այսուհետ՝ WWF-Հայաստան) և Կովկասի բնության հիմնադրամի (այսուհետև՝ ԿԲՀ) կողմից ՀՀ բնապահպանության և ընդերքի տեսչական մարմնին (այսուհետ՝ Տեսչական մարմին) գույքի նվիրաբերումը ապահովելու անհրաժեշտությամբ:

2. Ընթացիկ իրավիճակը և խնդիրները
«Բնապահպանական վերահսկողության մասին» օրենքի 22-րդ հոդվածի 1-ին մասի 5-րդ կետի համաձայն՝ Տեսչական մարմինը վերահսկողություն է իրականացնում կենդանական և բուսական աշխարհի օգտագործման և պահպանության ուղղությամբ: Նշված ուղղությամբ Տեսչական մարմինը իր վերահսկողությունը իրականացնում է Հայաստանի Հանրապետության ողջ տարածքում գտնվող անտառներում, բնության հատուկ պահպանվող տարածքներում և տարատեսակ ջրային գոտիներում: Հաշվի առնելով վերահսկողության ենթակա տնտեսավարողների և տարածքների սփռվածության գործոնը, դրանց չափսերը, ինչպես նաև Տեսչական մարմնի ենթակայության տակ գտնվող ռեսուրսների սահմանափակությունը՝ ոլորտում պատշաճ վերահսկողության ապահովելու հիմնական հրամայականը ներկայումս հանդիսանում է նոր տեխնոլոգիաների և մոտեցումների ներդրումը, ինչպես նաև Տեսչական մարմնի աշխատակիցների տեխնիկական վերազինման կազմակերպումը:
Կենդանական և բուսական աշխարհի օգտագործման և պահպանության ուղղությամբ Տեսչական մարմնի կողմից իրականացվող վերահսկողության արդյունավետությունը բարձրացնելու նպատակով՝ WWF-Հայաստանի և ԿԲՀ-ի կողմից Տեսչական մարմնի նախատեսվում է նվիրաբերել 2 հատ անօդաչու թռչող սարք, որոնք օդից կապահովեն վերահսկողության ենթակա տարածքների զննումը: Նշված կազմակերպությունների կողմից նվիրաբերվող մյուս տեխնիկական միջոցները և մեքենաները նույնպես կնպաստեն վերահսկողական աշխատանքների օպերատիվության և արժանահավատության բարձրացմանը:
Միաժամանակ, Քաղաքացիական օրենսգրքի 605-րդ հոդվածի 1-ին մասին համաձայն՝  նվիրաբերությունները կարող են արվել քաղաքացիներին, բուժական, դաստիարակչական հիմնարկներին, սոցիալական պաշտպանության ու նույնանման այլ հաստատություններին, բարեգործական, գիտական և ուսումնական հաստատություններին, հիմնադրամներին, թանգարաններին ու մշակույթի այլ հաստատություններին, հասարակական և կրոնական կազմակերպություններին, ինչպես նաև պետությանն ու համայնքներին: Իր հերթին՝ «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասի համաձայն՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետման ու օգտագործմանը հանձնված (ամրացված) գույքից: Այսպիսով, Տեսչական մարմնին նվիրաբերվող գույքը կարող է հանձնվել Տեսչական մարմնի տնօրինմանը միայն ՀՀ կառավարության համապատասխան որոշման առկայության դեպքում, որով կապահովվի նշված գույքի Հայաստանի Հանրապետությանը նվիրաբերումը, ինչպես նաև այդ գույքի սահմանված կարգով տեսչական մարմնին ամրագրումը:

3. Առաջարկվող կարգավորման նպատակը և բնույթը
Նախագծի ընդունման նպատակն է ապահովել Տեսչական մարմնին անհատույց սեփականության իրավունքով փոխանցվող գույքը Տեսչական մարմնին ամրագրելու գործընթացը:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Տեսչական մարմինների աշխատանքների համակարգման գրասենյակի կողմից: 

5.  Ակնկալվող արդյունքը
[bookmark: _GoBack]Նախագծի ընդունման արդյունքում ակնկալվում է WWF-Հայաստանի և ԿԲՀ-ի կողմից նվիրաբերող գույքը ամրագրել Տեսչական մարմնին, որի արդյունքում կապահովվի կենդանական և բուսական աշխարհի օգտագործման և պահպանության ուղղությամբ իրականացվող վերահսկողական աշխատանքների արդյունավետության բարձրացումը:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
«Որպես նվիրաբերություն գույք ընդունելու և ամրացնելու մասին» Կառավարության որոշման նախագծի ընդունումը պետական բյուջեի կամ տեղական ինքնակառավարման մարմինների բյուջեների վրա ազդեցություն չի ունենա։ Տեսչական մարմնի հաշվեկշռում գտնվող երկու համեմատաբար հնամաշ մեքենաները կփոխարինվեն Տեսչական մարմնին նվիրաբերվող երկու նոր մեքենաներով, ուստի տեսչական մարմնի ենթակայության տակ գտնվող մեքենաների ընդհանուր թիվը չի փոխվի և մեքենաների մասով նախատեսված սպասարկման տարեկան ծախսերը չեն ավելանա:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացվող նախագիծը չի բխում ռազմավարական փաստաթղթերից։
